
ADABIYOT DARSLARIDA 
LOYIHA ASOSIDA TA’LIM 
TEXNOLOGIYALARINI 
QO‘LLASHNING DIDAKTIK VA 
METODIK ASOSLARI (5-SINF 
MISOLIDA)
Azimjonova Shahnoza Dilshodbek qizi
Andijon shahridagi Prezident maktabining
filologiya fanlari bo‘yicha falsafa doktori (PhD)

Annotatsiya: Mazkur tadqiqotda 5-sinf adabiyot fanida loyihaga asoslangan ta’lim (LAT) texnologiyalarini qo‘llashning 
didaktik va metodik asoslari o‘rganildi. Zamonaviy pedagogik texnologiyalarni adabiyot darslarida samarali qo‘llash hamda 
o‘quvchilarda mantiqiy va tanqidiy fikrlash ko‘nikmalarini rivojlantirish, shu bilan birga, o‘quvchilarning o‘zlashtirgan bilim-
lari asosida ijodiy yondashuvni namoyon etishi, kichik hajmdagi loyihalar yaratishi va mustaqil izlanish olib borishining 
didaktik tamoyillari tahlil qilindi. Adabiyot darslarida loyiha asosida ta’lim texnologiyalarini qo‘llash, ularning didaktik va 
metodik asoslarini tadqiq etish hamda amaliyotga joriy etish bugungi ta’lim tizimi uchun muhim ilmiy-pedagogik ahami-
yatga ega ekani dalillandi.

Kalit so‘zlar: loyihaga asoslangan ta’lim, metodika, didaktika, mantiqiy va tanqidiy fikrlash, mustaqillik, yo‘naltirilganlik, 
integrativlik, integratsiya, bilim va ko‘nikma.
Abstract: This study examines the didactic and methodological foundations of applying project-based learning technolo-
gies in teaching literature in the 5th grade. It considers the effective use of modern pedagogical technologies in literature 
classes, as well as the development of students’ logical and critical thinking skills. At the same time, the didactic principles 
aimed at encouraging students to demonstrate creative approaches based on acquired knowledge, create small-scale 
projects, and conduct independent research are analyzed. It is substantiated that the application of project-based learning 
technologies in literature classes, the study of their didactic and methodological foundations, and their implementation 
into practice have significant scientific and pedagogical importance for the modern education system.

Key words: project-based learning, methodology, didactics, logical and critical thinking, independence, orientation, inte-
grativity, integration, knowledge and skills.
Аннотация: В данном исследовании изучены дидактические и методические основы применения технологий 
проектно-ориентированного обучения при преподавании литературы в 5-м классе. Рассмотрены вопросы эффек-
тивного использования современных педагогических технологий на уроках литературы, а также развития у уча-
щихся навыков логического и критического мышления. Вместе с тем проанализированы дидактические прин-
ципы, направленные на формирование у учащихся творческого подхода на основе усвоенных знаний, создание 
небольших проектов и проведение самостоятельных исследований. Обосновано, что применение технологий 
проектно-ориентированного обучения на уроках литературы, исследование их дидактических и методических 
основ, а также внедрение в практику имеют важное научно-педагогическое значение для современной системы 
образования.

Ключевые слова: проектно-ориентированное обучение, методика, дидактика, логическое и критическое мыш-
ление, самостоятельность, направленность, интегративность, интеграция, знания и навыки.

KIRISH
Ma’lumki, so‘nggi yillarda ta’lim tizimida zamonaviy pedagogik texnologiyalarni fanlar kesimida samarali 

qo‘llash hamda o‘quvchilarda mantiqiy va tanqidiy fikrlash ko‘nikmalarini rivojlantirish dolzarb masalalardan biri 
sifatida e’tirof etilmoqda. Globallashuv sharoitida o‘sib kelayotgan yosh avlodning intellektual salohiyati, kreativ 
fikrlashi, muammoli vaziyatlarda mustaqil va asosli qarorlar qabul qila olish qobiliyati, shuningdek, fikrlarida 
ochiqlik va mustaqillikni namoyon eta olish kompetensiyalarini shakllantirish ta’lim jarayonining ustuvor yo‘na
lishlaridan hisoblanadi.

Mazkur kompetensiyalarni rivojlantirish akademik va noakademik ta’lim jarayonlarining uzviyligi asosida 
amalga oshiriladi. Akademik ta’lim o‘quvchilarga tizimli bilim berishga yo‘naltirilgan bo‘lib, unda fanlar 
mazmunining keng qamrovi va ularning real hayot bilan integratsiyasi muhim o‘rin tutadi. Shu nuqtayi nazardan, 
adabiyot fanini o‘qitish jarayonida nazariy bilimlarni amaliy faoliyat bilan uyg‘unlashtirish o‘quvchilarning shaxsiy 
rivojlanishida alohida ahamiyat kasb etadi.

Ayniqsa, 5-sinf bosqichida adabiyot fani o‘quvchilar uchun yangi mazmun kasb etadi. Boshlang‘ich 
ta’lim jarayonida “O‘qish savodxonligi” fanini o‘zlashtirgan o‘quvchilar o‘rta bo‘g‘in ta’limiga o‘tish jarayonida 
“Adabiyot” darsligi bilan tanishib, adabiy bilimlarni tizimli ravishda egallashni boshlaydilar. Ushbu bosqichda 
o‘quvchilarda adabiy asarlarni idrok etish, tahlil qilish, baholash hamda o‘z fikrini asosli ifodalash ko‘nikmalari 
shakllanadi. Shu bilan birga, o‘quvchilarning o‘zlashtirgan bilimlari asosida ijodiy yondashuvni namoyon etishi, 
kichik hajmdagi loyihalar yaratishi va mustaqil izlanish olib borishi uchun zarur shart-sharoitlar yuzaga keladi. 
Shu bois, adabiyot darslarida loyiha asosida ta’lim (LAT) texnologiyalarini qo‘llash, ularning didaktik va metodik 
asoslarini tadqiq etish hamda amaliyotga joriy etish muhim ilmiy-pedagogik ahamiyat kasb etadi.

MAVZUGA OID ADABIYOTLAR SHARHI
Mualliflar jamoasi tomonidan 5-sinf “Adabiyot” darsligi o‘quvchilarning yosh va psixologik xususiyatlari, 

idrok etish darajasi hamda bilish faoliyatining bosqichma-bosqich rivojlanish qonuniyatlarini inobatga olgan 
holda metodik jihatdan puxta ishlab chiqilgan. Mazkur darslik tarkibidagi badiiy asarlar – shoir va yozuvchilar 
ijodi namunalari, xalq og‘zaki ijodiga mansub ertaklar, hikmatli so‘zlar hamda hadislar – o‘quvchilarning estetik 
didini shakllantirish, ularning ma’naviy-axloqiy qarashlarini boyitish, borliq va inson mohiyatini anglashga oid 
tasavvurlarini kengaytirishga xizmat qiladi. Shu bilan birga, ushbu materiallar o‘quvchilarda mustaqil fikrlash, 
tahlil qilish va xulosalash kompetensiyalarini rivojlantirishga yo‘naltirilgan.

Shuningdek, darslikdagi adabiy matnlar loyihaga asoslangan ta’lim (LAT) texnologiyalarini qo‘llash uchun 
qulay didaktik imkoniyatlarni yaratadi. Xususan, mazkur yondashuv asosida tashkil etilgan darslar o‘quvchi
larning ijodiy faolligini oshirish, muammoli vaziyatlarni hal etish ko‘nikmalarini shakllantirish hamda nazariy 
bilimlarni amaliy faoliyat bilan integratsiyalashga xizmat qiladi.

Loyihaga asoslangan ta’lim Amerika ta’lim tizimida uzoq yillik an’ana hisoblanadi. Buck Institute for Educa-
tion ma’lumotlariga ko‘ra, loyihaga asoslangan ta’lim (PBL) aynan shu an’analarga borib taqaladi. Tadqiqotlarda 
LAT uchun asos sifatida “Oltin standartlar” tamoyiliga tayaniladi. Ta’lim tadqiqotlari markazi ilmiy izlanishlarida 
LAT o‘quvchilarning nazariy bilimlarini amaliy faoliyat bilan uyg‘unlashtirish, bilish va tushunish, shuningdek, 
bilimlarni muvaffaqiyatli qo‘llay olish ko‘nikmalarini rivojlantirishning tayanch omili sifatida baholanadi hamda 
loyihaga asoslangan o‘qitishning yetti “Oltin standart” amaliyoti joriy etiladi.

 

1-rasm: Loyihaga asoslangan ta’limning “Oltin standart” amaliyotlari va ularning didaktik tarkibiy qismlari

Adabiyot darslarida LATning didaktik asoslari.5-sinf adabiyot darslarida LATning didaktik asoslari zamo­
naviy pedagogika va psixologiya yutuqlariga tayanadi. Ushbu yondashuv:

•	 asarlar muhokamasi, savol-javob, munozara, bilish va tushunishga oid topshiriqlar ustida ishlashda o‘quv
chi shaxsini markazga qo‘yadi;

•	 chorak yakunida yoki nazorat ishlari jarayonida ijodiy yondashuvni talab etadi;

•	 hadislar, hikmatlar, masallar sharhlari hamda mumtoz adabiyot namunalarini chuqur va izchil o‘rganishni 
ta’minlaydi;

•	 adabiy asarlar mutolaasidan xulosalar chiqarishga, adabiy bilimlarni tayyor holda emas, balki izlanish 
orqali egallashga yo‘naltiriladi;

•	 kollaborativ (jamoaviy) ishlash ko‘nikmalarini shakllantiradi;

•	 networking, ya’ni o‘quvchilarni tizimli ravishda bir-birining loyihalariga jalb etish muhitini yaratadi.

Xususan, darslikdagi quyidagi mavzular yuzasidan loyihaga asoslangan ta’limni dars jarayonlarida qo‘llash 
maqsadga muvofiqdir: 

1.	 Abdulla Oripovning “Men nechun sevaman O‘zbekistonni?”, “Miltiraydi mitti yulduz”, “Burgut”, “Tilla 
baliqcha” she’rlari tahlili.

2.	 “Uch og‘a-ini botirlar” ertagi matni va g‘oyasi ustida ishlash.

3.	 Imom al-Buxoriy hayoti va ijodi.

4.	 Hadislar.

5.	 Alisher Navoiyning “Sher va durroj”, “Hotami Toy”, “Qanoatli va tamagir” hikoyatlari (“Hayrat ul-abror” 
dostonidan).

6.	 Zahiriddin Muhammad Bobur ruboiylari.

7.	 Nodar Dumbadzening “Hellados” hikoyasi. 

8.	 Abdusaid Ko‘chimovning “Boychechak”, “Hovlidagi maydoncha” hikoyalari tahlili.

9.	 Matnazar Abdulhakimning “Darsdan so‘ng...” she’ri.

10.	 Sharq hikoyat va rivoyatlari.

11.	 Hamza Imonberdiyevning “Ohu”, “Turnalar”, “G‘anicha” she’rlari.

12.	 Isajon Sultonning “Otamga nimadir bo‘ldi...” asari matni ustida ishlash.

13.	 Mirtemirning “Bulut”, “Shudring”, “Baliq ovi”, “Qishlog‘im” she’rlari.

14.	 Erkin Vohidovning “Tandir haqida ertak”, “Matmusaning tandiri”, “Tandir kiygan Matmusa” hajviy she’rlari.

15.	 Gianni Rodarining “Hurishni bilmaydigan kuchukcha” ertagi, adabiy ertak haqida ma’lumot, “Burchaklari 
yo‘q shahar” ertagi hamda “O‘zimiz ertak to‘qiymiz!” mavzusi.

16.	 Ezop, Ivan Krilov, Muxtor Xudoyqulov masallaridan namunalar.

17.	 Masallar.

18.	 Xudoyberdi To‘xtaboyevning “Sehrli qalpoqcha” (“Sariq devni minib” romanidan parcha) asari.

19.	 Rudyard Kiplingning “Maugli” asaridan parcha bilan tanishish.

20.	 Hamid Olimjonning “O‘zbekiston” she’ri muhokamasi.

Yuqoridagi umumiy o‘rta ta’lim maktablari uchun mo‘ljallangan 5-sinf “Adabiyot” darsligida berilgan bir 
qator mavzular LATni qo‘llash uchun qulay didaktik asos bo‘lib xizmat qiladi. Jumladan, Abdulla Oripov she’rla-
rini o‘rganishda o‘quvchilarning Vatanga muhabbat, milliy g‘urur va estetik did kabi tushunchalarni anglashiga 
qaratilgan ijodiy loyihalarni tashkil etish mumkin. Bunday loyihalar orqali o‘quvchilar she’riy matnni nafaqat 
tahlil qiladi, balki uni vizual yoki sahnaviy shakllarda ifodalash orqali chuqurroq o‘zlashtiradi. Shuningdek, xalq 
og‘zaki ijodi namunasi hisoblangan “Uch og‘a-ini botirlar” ertagini o‘rganishda rolli o‘yinlar, sahnalashtirish va 
muammoli vaziyatlarni hal etishga qaratilgan loyihalar o‘quvchilarning kommunikativ kompetensiyalarini rivoj
lantirishga xizmat qiladi. Bu jarayonda o‘quvchilar ertak g‘oyasini amaliy faoliyat orqali anglab yetadilar.

TADQIQOT METODOLOGIYASI
Hadis ilmining yirik namoyandasi Imom al-Buxoriy hayoti va ijodini o‘rganishda tarixiy-biografik loyihalar 

samarali bo‘lib, ular o‘quvchilarda ilmiy izlanish ko‘nikmalarini shakllantiradi. Bunday loyihalar orqali o‘quv
chilar hadislarning mazmun-mohiyatini o‘rganish bilan birga, ularning axloqiy-tarbiyaviy ahamiyatini ham 
anglaydilar.O‘zbek mumtoz adabiyotining yirik vakili Alisher Navoiy hikoyatlarini o‘rganishda esa axloqiy-etik 
mazmundagi loyihalarni tashkil etish maqsadga muvofiqdir. Mazkur loyihalar o‘quvchilarning ma’naviy-axloqiy 
qarashlarini shakllantirishga xizmat qiladi. Xuddi shuningdek, Zahiriddin Muhammad Bobur ruboiylari asosida 
tashkil etilgan ijodiy loyihalar o‘quvchilarning badiiy tafakkurini rivojlantiradi va ularni mustaqil ijod qilishga 
undaydi.

Adabiyot darslarida zamonaviy va jahon adabiyoti namunalarini o‘rganishda ham loyihaviy yondashuv 
muhim ahamiyatga ega. Masalan, Nodar Dumbadze, Gianni Rodari, Rudyard Kipling kabi yozuvchilarning 
asarlarini o‘rganishda taqqoslash, sahnalashtirish va muammoli vaziyatlarni tahlil qilishga asoslangan loyihalar 
o‘quvchilarning dunyoqarashini kengaytiradi. Bundan tashqari, Erkin Vohidov, Hamid Olimjon, Mirtemir kabi 
ijodkorlarning she’rlari asosida tashkil etilgan loyihalar o‘quvchilarda badiiy-estetik didni shakllantirishga xizmat 
qiladi. Ushbu jarayonda o‘quvchilar she’r mazmunini turli ijodiy shakllarda ifodalash orqali uni chuqurroq anglay-
dilar.

LAT quyidagi didaktik tamoyillarga asoslanadi:
•	 faollik tamoyili – o‘quvchi o‘quv jarayonining faol ishtirokchisiga aylanadi;
•	 mustaqillik tamoyili – o‘quvchilar mustaqil qaror qabul qiladi;
•	 amaliy yo‘naltirilganlik – bilim real hayot bilan bog‘lanadi;
•	 integrativlik – turli fanlar o‘zaro bog‘lanadi.

Bu esa o‘quvchilarda quyidagi kompetensiyalarni rivojlantiradi. 

2-rasm: Loyihaga asoslangan ta’limning o‘quvchilarda tanqidiy fikrlash, muammoni yechish va ijodkorlik 
kompetensiyalarini rivojlantirishdagi o‘rni

Adabiyot darslarida LAT ning metodik asoslari. Adabiyot fanida loyihaga asoslangan ta’limni qo‘llash o‘ziga 
xos metodik yondashuvni talab qiladi. Bunda o‘qituvchi:

3-rasm: Loyihaga asoslangan ta’lim jarayonida o‘qituvchining yo‘naltiruvchi, rejalashtiruvchi va hamkorlikni 
tashkil etuvchi pedagogik funksiyalari

Asosiy metodlar:

1.	 Loyiha metodi – o‘quvchilar ma’lum bir mavzu asosida loyiha yaratadi.

2.	 Muammoli ta’lim – savollar orqali fikrlash rivojlantiriladi.

3.	 Tadqiqot metodi – asar tahlili chuqurlashtiriladi.

4.	 Guruhda ishlash – hamkorlik rivojlanadi.

4-rasm: Adabiyot darslarida LATni qo‘llash shakllari

TAHLIL VA NATIJALAR
5-sinf adabiyot darslarida loyiha asosida ta’limni qo‘llashning didaktik samarasi, avvalo, o‘quvchi faoliya-

tining faollashuvida ko‘rinadi. An’anaviy darsda o‘qituvchi asar mazmunini tushuntiradi, o‘quvchi esa tinglaydi 
va savollarga javob beradi. Loyiha asosidagi darsda esa o‘quvchi izlanadi, ma’lumot to‘playdi, obrazlarni tahlil 
qiladi, xulosa chiqaradi va ijodiy mahsulot yaratadi. Bu jarayon o‘quvchini bilim oluvchi emas, balki bilim yaratuv
chi subyektga aylantiradi. Masalan, 5-sinfda xalq ertaklari, hikoyalar, she’rlar yoki bolalar adabiyoti namunalarini 
o‘rganishda “Mening sevimli qahramonim” loyihasini tashkil etish mumkin. Bunda o‘quvchilar tanlangan qahra-
monning fazilatlari, nutqi, xatti-harakati, boshqa qahramonlar bilan munosabati va asardagi tarbiyaviy ahamiya-
tini tahlil qiladi. Yakunda ular poster, taqdimot, kichik sahna ko‘rinishi yoki ijodiy matn tayyorlaydi. Bunday loyiha 
o‘quvchilarda obrazli tafakkur, axloqiy baholash va mustaqil fikr bildirish ko‘nikmalarini rivojlantiradi. 

“Asar qahramoniga maktub” loyihasi ham adabiyot darslari uchun samarali metodik vosita hisoblanadi. Bu 
loyihada o‘quvchi asar qahramoniga murojaat qiladi, uning xatti-harakatiga baho beradi, maslahat beradi yoki 
o‘z munosabatini bildiradi. Masalan, o‘quvchi ijobiy qahramonga minnatdorlik, salbiy qahramonga tanqidiy fikr 
yoki adashgan qahramonga maslahat yozishi mumkin. Bunday topshiriq o‘quvchining yozma nutqi, empatiya, 
axloqiy tafakkuri va estetik munosabatini rivojlantiradi.

“Kitob reklama loyihasi” esa 5-sinf o‘quvchilarida kitobxonlik madaniyatini shakllantirishga xizmat qiladi. 
Bunda o‘quvchilar o‘qigan asari asosida reklama bukleti, videorolik, afisha yoki og‘zaki taqdimot tayyorlaydi. 
Ular asar nima haqida ekani, nima uchun uni o‘qish kerakligi, qaysi qahramon ularga yoqqani va asardan 
qanday xulosa olganini tushuntiradi. Bu loyiha o‘quvchilarni kitobni targ‘ib qilishga, o‘z fikrini auditoriya oldida 
ravon ifodalashga va ijodiy dizayn bilan ishlashga o‘rgatadi.

XULOSA
Adabiyot darslarida loyiha asosida ta’lim texnologiyalarini qo‘llash 5-sinf o‘quvchilarining badiiy matnni 

anglash, mustaqil fikrlash, ijodiy yondashuv, nutqiy kompetensiya va hamkorlikda ishlash ko‘nikmalarini rivoj­
lantirishda samarali metodik vosita hisoblanadi. John Dewey, William H. Kilpatrick, John W. Thomas, John 
Larmer va John R. Mergendollerning ilmiy qarashlari loyiha asosida ta’limning nazariy-metodologik poydevorini 

tashkil etsa, o‘zbek adabiyot o‘qitish metodikasi namoyandalari badiiy matnni o‘quvchi shaxsiyati, ma’naviy 
tarbiya va ijodiy fikrlash bilan bog‘lab o‘rganish zarurligini asoslaydi.

5-sinf adabiyot darslarida loyiha asosida ta’limni samarali tashkil etish uchun loyiha mavzusi o‘quv dasturi, 
badiiy asar mazmuni va o‘quvchilarning yosh xususiyatlariga mos bo‘lishi kerak. O‘qituvchi loyiha bosqichlarini 
aniq belgilashi, o‘quvchilarga mustaqil izlanish imkonini berishi, guruhiy hamkorlikni tashkil qilishi va baholash 
mezonlarini oldindan tushuntirishi lozim.

Maqolada keltirilgan tahlillardan kelib chiqib, quyidagi metodik tavsiyalarni berish mumkin:

•	 5-sinf adabiyot darslarida har bir yirik mavzu yoki asar yakunida kichik loyiha topshirig‘i berilishi maqsadga 
muvofiq;

•	 loyiha mavzulari o‘quvchilar uchun hayotiy, qiziqarli va ijodiy bo‘lishi kerak;

•	 baholashda faqat yakuniy mahsulot emas, balki izlanish jarayoni, guruhdagi ishtirok, nutqiy faollik va 
refleksiya ham hisobga olinishi lozim;

•	 loyiha asosida ta’lim adabiyot darslarini tasviriy san’at, informatika, tarix, musiqa va tarbiya fanlari bilan 
integratsiyalash imkonini beradi;

•	 o‘quvchilarning kitobxonlik madaniyatini rivojlantirishda “Kitob reklama loyihasi”, “Adib ijodi bo‘yicha albom”, 
“Asar qahramoniga maktub” kabi loyihalardan muntazam foydalanish samarali natija beradi. 

Umuman olganda, loyiha asosida ta’lim texnologiyasi adabiyot darslarini o‘quvchi uchun mazmunli, qiziqarli 
va hayotiy faoliyatga aylantiradi. Bu texnologiya orqali adabiyot fani o‘quvchining nafaqat bilimini, balki shaxsiy 
pozitsiyasi, ma’naviy qarashlari, estetik didi va ijodiy tafakkurini rivojlantirishga xizmat qiladi.

Foydalanilgan adabiyotlar ro‘yxati: 
1.	 Ahsan, M., & Iqbal, S. (2023). The impact of social media on English language use among youth. Journal of Applied 

Linguistics and Teaching (JALT), 4(2), 120–135. Retrieved from Journal of Applied Linguistics and Teaching (JALT) 
maqolasi 

2.	 Rianto, I. M., & Juliarta, I. P. (2024). The impact of social media on language use among teenagers. Scientific Forum 
Journal of Linguistics and Globalization, 2(3), 45–56. Retrieved from Scientific Forum Journal of Linguistics and Glo-
balization maqolasi 

3.	 Oxford University Press. (2023, October). Social media drives language change in children’s writing. OUP News. 
Retrieved from OUP News maqolasi 

4.	 Crystal, D. (2011). Internet Linguistics: A Student Guide. London: Routledge. 
5.	 Tagliamonte, S. A., & Denis, D. (2008). Linguistic ruin? LOL! Instant messaging and teen language. American Speech, 

83(1), 3–34. 
6.	 Baron, N. S. (2008). Always On: Language in an Online and Mobile World. New York: Oxford University Press.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

